
0o. Nakakita ako sa Sugo ni Allah (basbasan siya ni
Allah at pangalagaan) na umihi siya, pagkatapos
nagsagawa siya ng wudu' at nagpahid sa khuff niya

Ayon kay Ibrahim An-Nakha 1y, ayon kay Hammam bin Al-Harith na nagsabi: {Umihi si
Jarir, pagkatapos nagsagawa siya ng wudu' at nagpahid sa khuff niya saka sinabi:
"Gumagawa ka niyan?" Kaya nagsabi siya: "Oo. Nakakita ako sa Sugo ni Allah (basbasan
siya ni Allah at pangalagaan) na umihi siya, pagkatapos nagsagawa siya ng wuda' at
nagpahid sa khuff niya." Nagsabi si Al-A"mash: Nagsabi si Iborahim: Nagpahanga sa
kanila ang hadith na ito dahil ang pag-anib sa Islam ni Jarir ay matapos ng pagbaba ng
Kabanatang Al-Ma'idah.}

[Tumpak] [Nagkasang-ayon sa katumpakan nito]

Umihi si Jarir bin “Abdillah (malugod si Allah sa kanya), pagkatapos nagsagawa siya ng wudd'
at nagkasya sa pagpahid sa khuff niya at hindi naghugas ng mga paa niya, saka nagsabi sa
kanya ang nasa paligid niya: "Gumagawa ka niyan?" Kaya nagsabi siya: "Oo. Nakakita ako sa
Propeta (basbasan siya ni Allah at pangalagaan) na umihi siya, pagkatapos nagsagawa siya
ng wudu' at nagpahid sa khuff niya." Si Jarir ay umanib nga sa Islam nang huli matapos ng
pagbaba ng Kabanatang Al-Ma'idah na nasaad dito ang talata ng pagsasagawa ng wudu', na
nagpapahiwatig doon na ang pagpahid sa khuff ay hindi napawalang-bisa ng talatang iyon.

